
एक बार की बात है, जब हम शहर जा रहे थे, तब हमने देखा कि शहर और देहात
में पॉलिथीन बहुत उपयोग किया जाता है। तब हमने सोचा कि क्यों न हम सब
मिलकर कुछ करें।

तब हमने एक तरकीब अपनाई। हम दो दिन यहीं रुक कर लोगों से इसी बात पर
चर्चा करने का सोच ही रहे थे कि तभी एक औरत पॉलिथीन में सब्ज़ी और फल के
छिलके फेंकते हुए दिखी। हमने अपनी माँ से कहा कि वह उस औरत से बात
करें जिस पर हमारी माँ ने सहमति दिखाते हुए कहा कि हम सब लोगों से बात
करेंगे।

हम फिर उस औरत के घर गए और कहा कि पॉलिथीन के प्रयोग से हमारी जान भी
जा सकती है क्योंकि जब हम उसे जलाते हैं तो उससे ज़हरीली गैस निकलती है
जो टी बी और साँस लेने में तकलीफ़ जैसे अन्य रोग पैदा करती है।

फिर उन्होंने पूछा कि पॉलिथीन से और क्या होता है। तब हमने उन्हें
बताया कि पॉलिथीन अगर उपजाऊ जगह पर प्रयोग किया जाए तो वह खराब हो
सकती है, जैसे गेहूँ के पौधे के ऊपर यदि पॉलिथीन रखते हैं तो पौधा ठीक
से नहीं उगेगा।

तब उन्हें हमारी बात समझ आई और पॉलिथीन के बदले कपड़े के थैले में
सब्ज़ी और फल रखने का सोचा। इस तरह धीरे-धीरे लोग पॉलिथीन का प्रयोग
करना बंद करने लगे।

यह सब मैंने अपने गाँव में सीखा था। आज मेरे गाँव में किसी को न टी बी
है न ही साँस लेने में दिक्कत क्योंकि मेरा गाँव एक पॉलिथीन मुक्त
गाँव है। हम सब अन्य गाँव में उन्हें भी पॉलिथीन मुक्त बनाने के लिए
एक ही नारा लगाते हैं –
"पॉलिथीन बंद करो
जीवन की शुरुआत करो।"

